
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR HAPJEN E KUTIVE TË MATERIALEVE ZGJEDHORE TË DISA QENDRAVE TË VOTIMIT TË PËRDORURA NË ZGJEDHJET  PËR  ORGANET E QEVERISJES VENDORE TË DATËS 21 QERSHOR 2015, BASHKIA SARANDË
Komisioni Qendror i Zgjedhjeve në mbledhjen e datës 28.07.2015, me pjesëmarrjen e:
Lefterije
LUZI 

Kryetar

Denar

BIBA 

Zv.Kryetar

Edlira 

JORGAQI 
Anëtar

Gëzim 

VELESHNJA 
Anëtar

Hysen 

OSMANAJ 
Anëtar

Klement         ZGURI 
Anëtar

Vera

SHTJEFNI 
Anëtar

Shqyrtoi çështjen me:

OBJEKT:
Hapjen e kutive të materialeve zgjedhore të përdorura për zgjedhjet për Organet e Qeverisjes Vendore të datës 21 qershor 2015 nga disa qendra votimi të Bashkisë Sarandë. 

BAZA LIGJORE: 
Neni 23, pika 1, të ligjit nr.10019, datë 29.12.2008 “Kodi Zgjedhor i Republikës së Shqipërisë“ dhe ndryshuar me ligjin nr.74/2012, datë 19.07.2012.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve; 

V Ë R E N

Komisioni Qendror i Zgjedhje, në zgjedhjet për Organet e Qeverisjes Vendore të datës 21 qershor 2015, vendosi të zbatoj projekt pilot në dy bashki, Bashkia Pukë dhe Bashkia Sarandë, për transmetimin e informacionit direkt nga qendra e votimit ne KQZ. 

Për realizimin e projektit pilot, KQZ mbështetur në nenin 3 të Marrëveshjes së Bashkëpunimit ndërmjet KQZ-së së Shqipërisë dhe KQZ-së së Kosovës, me urdhërin nr. 86, datë 5.06.2015 vendosi të tërheq nga KQZ e Kosovës, 110 tableta elektronike te cilat do të përdoreshin për projektin pilot për transmetimin e informacionit direkt nga qendra e votimit ne KQZ. Tabletat elektronike u përdorën nga komisionet e qendrave të votimit të Bashkisë Pukë dhe Bashkisë Sarandë. Komisionet e Qendrave të Votimit nr. 46823, 46661, 46821, 46722, 46642, 4664, 46651, 4661, 4682, 46822, 4678, 46721 dhe 46591, në përfundim të procesit të votimit i kanë futur tabletat elektronike në Kutinë e Materialeve Zgjedhore.

Në zbatim të marrëveshjes së sipërcituar, KQZ duhet ti rikthej tabletat pranë KQZ-së së Kosovës, përpara afatit të përcaktuar për hapjen e kutive, në nenin 178 të Kodit Zgjedhor.

Gjithashtu për njësinë vendore, Bashkia Sarandë, KZAZ 88 dhe KQZ kanë shpallur rezultatin për kryetarin dhe për këshillin e bashkisë. Në përfundim të afatit të ankimeve, kundër vendimeve të sipërcituara për shpalljen e rezultatit për këtë bashki, asnjë subjekt zgjedhor nuk paraqiti kërkesa ankimore.

Për sa më sipër më qëllim zbatimin e marrëveshjes me KQZ-në e Kosovës, KQZ duhet ët hapë kutinë e materialeve zgjedhore të Qendrave të Votimit nr. 46823, 46661, 46821, 46722, 46642, 4664, 46651, 4661, 4682, 46822, 4678, 46721 dhe 46591 dhe të nxjerr prej andej vetëm tabletat elektronike. Ky proces do të bëhet duke mbajtur procesverbalët përkatës për hapjen dhe mbylljen e kutive. 
PËR KËTO ARSYE

Komisioni Qendror i Zgjedhjeve bazuar në nenin 23, pika 1, germa a, të ligjit nr. 10019, datë 29.12.2008 “Kodi Zgjedhor i Republikës së Shqipërisë“ dhe i ndryshuar me ligjin nr.74/2012, datë 19.07.2012,

V E N D O S I:
1. Të hapë kutitë e materialeve zgjedhore të Qendrave të Votimit nr. 46823, 46661, 46821, 46722, 46642, 4664, 46651, 4661, 4682, 46822, 4678, 46721 dhe 46591, Bashkia Sarandë, të cilat u përdorën në zgjedhjet për Organet e Qeverisjes Vendore, të datës 21, qershor 2015, për të nxjerr tabletat elektronike. 
2. Hapja e kutive të votimit do të bëhet nga administrata e KQZ, në datën  30.12.2015. 

3. Kodet e sigurisë për hapjen dhe mbylljen e kutive do të shënohen në procesverbalin PV-KQZ-14. 

4. Ky vendim hyn në fuqi menjëherë.
5. Kundër këtij vendimi, mund të bëhet ankim në Kolegjin  Zgjedhor të Gjykatës së Apelit Tiranë, brenda pesë ditëve nga shpallja e tij.

 Nr.963 i Vendimit
           Data 28.07.2015 e Vendimit             Ora 10:00 e Vendimit

Për hapjen e kutive të materialeve zgjedhore të përdorura për zgjedhjet për Organet e Qeversisjes Vendore të datës 21 qershor 2015 nga disa qendra votimi të Bashkisë Sarandë.

